
Известување за концентрација со која Арикома а.с., Чешка Република ќе стекне 

контрола над КОСТАКС спол. с.р.о, Чешка Република 

 (предмет бр. 08-146/2026) 

  

 

Согласно член 15 од Законот за заштита на конкуренцијата („Службен весник на Република 

Македонија“ бр.145/10, 136/11, 41/14, 53/16, 83/18 и „Службен весник на Република Северна 

Македонија“ бр. 208/24 и 16/25), на ден 13.10.2026 година, до Комисијата за заштита на 

конкуренцијата е доставено известување за концентрација со која Арикома а.с., со 

регистрирано седиште на Винохрадска 1511/230, Страшнице, 100 00 Прага 10, Чешка 

Република ќе стекне единствена контрола над КОСТАКС спол. с.р.о, со регистрирано 

седиште на В.Незвала 745/22, Чешки Будејовице 5, 370 06, Чешки Будејовице, Чешка 

Република, по пат на купопродажба на удели. 

 

Учесници во концентрацијата и нивни деловни активности: 

 

Арикома а.с. е  холдинг компанија која управува со удели во своите зависни друштва во ИТ 

индустријата. Арикома а.с. припаѓа на ККЦГ Групацијата. ККЦГ Групацијата инвестира во 

различни деловни области, вклучувајќи лотарии и игри на среќа, енергетика, недвижности 

и информатички технологии.  

 

Во Република Северна Македонија, ККЦГ Групацијата е присутна на пазарот за работење 

со терминали за видео лотарија и информатички технологии преку следните друштва: 

 

• Друштвото за приредување на игри на среќа КАСИНОС АУСТРИА 

ИНТЕРНАТИОНАЛ МАКЕДОНИЈА ДОО Скопје, со приоритетна дејност - дејности 

на коцкање и обложување;  

• Друштвото за приредување на игри на среќа Државна видеолотарија на Република 

Македонија - КАСИНОС АУСТРИА ДОО Скопје, со приоритетна дејност - дејности 

на коцкање и обложување; 

• Друштво за информатичка технологија АВЕНГА ДООЕЛ Скопје, со приоритетна 

дејност - компјутерско програмирање; и 

• Друштво за компјутерско образование и развој на иновации АВЕНГА Академи 

ДООЕЛ Скопје,  со приоритетна дејност - друго образование неспомнато на друго 

место; 

 

Основната дејност на КОСТАКС спол с.р.о опфаќа продажба и одржување на хардвер 

(вклучително и сервери), визуелизација на хардверот, изградба на жични и безжични 

компјутерски мрежи, ИТ-безбедност, како и изградба на структурирани кабелски системи, 

вклучително и оптички кабли.  

 

Покрај тоа, КОСТАКС спол с.р.о обезбедува телекомуникациски услуги, CCTV-системи и 

други безбедносни/нисконапонски системи, заедно со континуирана техничка поддршка и 

одржување. Севкупно, КОСТАКС спол с.р.о дејствува како интегратор на ИТ-

инфраструктура и системи „од почеток до крај“ за деловни клиенти и клиенти од јавниот 

сектор. 

 

За потребите на оценка на предметната концентрација, подносителот на известувањето 



предлага релевантниот пазар да се дефинира како пазар на услуги од информатичка 

технологија во Република Северна Македонија. 

 

Врз основа на прелиминарното испитување Комисијата утврди дека предметната 

концентрација може да потпадне под одредбите на Законот за заштита на 

конкуренцијата. Сепак конечната одлука по ова прашање е резервирана. 

 

Комисијата ги повикува заинтересираните трети страни да достават забелешки и 

мислења за оваа концентрација до Комисијата. Забелешките и мислењата на 

заинтересираните трети страни можат да се испратат на адреса: ул. „Св. Кирил и 

Методиј“ бр.54, Скопје или по e-mail: kzk@kzk.gov.mk и истите треба да пристигнат до 

Комисијата во рок од 10 дена од денот на објавување на ова известување. 

 

19.10.2026 година  

Скопје 
 


